
REPUBLIKA E SHQIPERISE

BASHKIA MALIQ
KESHILLI I BASHKISE
Daté 30.09.2022 Prot.63 (gjashtédhjetéetre)
Protokoll nr. 63

[ mbajtur sot mé daté 30.09.2022, né mbledhjen e radhés sé Késhillit t¢ Bashkisé Maliq., né
sallén e mbledhjeve t& késhillit t& bashkisé, ora 10:00.

Rend Dite:

1.Hapja e mbledhjes (korumi, miratimi i rendit t€ dités,vendimet e mbledhjes sé kaluar);

2.Miratimi i procesverbalit t&¢ mbledhjes s¢ datés 31.08.2022;

3.P-V “Pér miratimin e Ndihmé&s Ekonomike deri né masén 6% té fondit pér muajin

gusht 20227,

4.P-V “Pér shpenzime varrimi subjektit “Nertila Hamataj”;

5.P-V “Pér miratimin e listés s& pérfituesve nga programi “Banesé me kosto té ulét”,

ndértuar nga Enti Kombétar i Banesave™;
6.P-V “Pér detajimin e fondeve (transferta specifike) pér ritjen e pagave pér vitin 2022”;
7.P-V “Pér miratimin e Raportit t& [I-t& t& Monitorimit t& buxhetit pér 8 mujorin e vitit
20227

8.P-V “Pér disa shtesa dhe ndryshime né Vendimin nr.94, daté 24.12.2021 “Miratimin e
numrit t€ punonjésve, nivelin e pagave t&€ administratés sé bashkisé dhe
strukturave t€ saj, pér vitin 2022";

9.P-V “Pér dhénien e miratimit t& lidhjes s¢ kontratés sé huapérdorjes pér pasuriné me
nr.1/48-ND, zona kadastrale 2573, sipérfage 108 m’, e llojit “ndértesé”, midis
Bashkisé Maliq dhe shoqatés “Klubi i Futbollit Maliq™;

10.P-V “Pér dhénie ndihme financiare t€ menjéhershme pér familjen e z.Robert Bicolli,
banues né fshatin Térové, NJA Pojan, banesa e t& cilit u dogj pjesérisht si shkak
i rénies t& zjarrit’’;

11.Shqyrtimi i kérkesave drejtuar Késhillit t&€ Bashkis¢ Maliq.

12.Diskutime té tjera.

Késhilltaré té pranishém né sallé:

Ornildi Demollari; Valentina Pashollari; Rexhina Héna; Floreta Zage; Aleksandér Petriti;
Dritan Cami; Pranvera Begolli; File Qyrani; Jonilda Kogllari; Vasilika Trajko; Dorjan
Zholanji; 11(njembédhjeté) késhilltaré.

Késhilltaré online né platormén ZOOM:
Esmeralda Spaho; Idlir Limellari; Fatjon Brahimllari; Kristina Malelli; Gentiana Drabo; Aldi
Mullalli; Armando Dautllari; 7 (shtaté) késhilltaré.

Té pranishém nga Administrata:

Zv/Kryetari i bashkisé znj.Jonila Xhihalli; Pérgjegjése e Sektorit t&¢ Shérbimit Social
znj.Ermanda Petriti;  Drejtore e Drejtorisé sé Financés dhe Buxhetit znj.Almira Muka;
Pérgjegjés 1 Zyrés sé Strehimit z.Ledion Mullalli; Jurist i Drejtorise Juridike z.Nertil Caushi;
Inxhinier 1 Drejtorisé s€ Urbanistikés z.Roneldi Spaho; Pérgjegjés i Emergjencave Civile
z.Stiljan Belishta. WA E

Ornildi Demollari: Mirédita té gjithéve! [

Fillojmé mbledhjen e radhés sé Késhillit t¢ Bashkisé Maliq, me rendin e dités jeni njohwur dhe
materialet e mbledhjes, verifikojmé korumin e mbledhjes, jan& 11 késhilltaré né sallé dhe 7 té&
tjeré na ndjekin online, miratojmé rendin e dités?

Kush &shté dakord ?

Kundra?

Abstenim?

Korumi realizohet, miratohet me 11 vota me karton nga késhilltarét né sallé dhe 7 vota nga
késhilltarét online.

Miratohet me 18 vota pro! Faleminderit!

Dua t’i jap fajlén Kryetares s¢ grupit t&€ késhilltaréve socialist znj.Pranvera Begolli, pér té
lexuar material.

Pranvera Begolli: Pérshéndetje!

Té nderuar késhilltarg,

TE& nderuar qytetaré qé€ na ndiqni,

Né emér t& Aleances s& Késhilltareve Bashkiaké Maliq, ju informojmé pér punén e b&ré nga
aleanca, nismat e ndérmarra dhe arritjet.

Si¢ e dini, misioni i Aleancés sé késhilltareve bashkiake éshté qé t& bashkojé graté dhe burrat,
anétaré t& késhillave bashkiake né Shqipéri, té€ punojé pér té zhvilluar dhe advokuar pér
legjislacion, politika dhe nisma té tjera q€ i pérgjigjen ¢éshtjeve qé prekin nevojat e grave dhe
komuniteteve, rritjen e barazisé gjinore dhe pérfshirjes sociale. Gjej rastin té falenderoj
projektin e Qeverisé Zviceriane “Bashki t&€ Forta” pér bashképunimin dhe mbéshtetjen e
dhéné.

Aleanca e késhilltareve té bashkisé Maliq ka mbéshtetur dhe ka ndérmarré nismat, si dhe
shtron pér zgjidhje céshtjet si mé poshté:

I; Reduktim né masén 30% té tarifés pér bizneset e reja q¢ drejtohen nga gra
kryefamiljare.

2. Pérjashtimi nga tarifat vendore i grave kryefamiljare gé nuk jané né marrédhénie
pune.

3. Rehabilitimi i mjediseve t& gjelbra dhe ¢lodhése prané banesave kolektive, me synim

ofrimin e kushteve mé t& mira pér nénat dhe fémijét qé 1 shfrytézojné ato, por dhe forcimin e
komunitetit né bashking Maliq.

4, Pérmirésimi i ndrigimit rrugor né qytetin Maliq dhe né fshatra, si dhe krijimi i njé
mjedisi t€ sigurt dhe miqésor pér graté dhe vajzat.

Gjithashtu, né muajin gusht 2022 Aleanca Kombétare e Késhilltareve ka ndérmarré fushatén
ndérgjegjésuese “Pérfshihu pér qytetin ténd”. Ne synojmé & qytetarét t&€ jené aktivé e té
pérfshihen né céshtjet e qeverisjes vendore. Né kuadér t& késaj fushate, ne hartuam njé
pyetésor pér t& marré mendimin e qytetaréve né lidhje me profilin q& duhet t&€ keté kandidati
pér késhilltar bashkiak. Deri mé sot rreth 1000 gytetaré kané pércjellé mendimin e tyre
pérmes pérgjigjeve t& administruara prej kryesisé sé Aleancés Kombétare t& Késhilltareve.
Disa nga kriteret té cilat mund t& ndihmojné pér krijimin e njé profili pér késhilltarét jang;

1- Cilési menaxheriale té mira t€ imazhit publik né njé garé elektorale. Njé platformé e
qarté elektorale nga njé figuré e pastér e kandidatit potencial.
2- Aftési shumé& té€ mira komunikuese me zgjedhésit duke shérbyer si njé uré

komunikimi ndérmjet zgjedhésve dhe késhillit bashkiak pér ¢€shtjet kombétare e lokale me
aftési shumé té mira pér t& dégjuar piképamje t&€ ndryshme dhe njékohésisht i qarté pér dhe né
vendimmartje.

3- Aftési shumé t€ mira t€ t& kuptuarit t& céshtjeve politike, t€¢ t€ kuptuarit dhe
identifikuarit t&¢ nevojave té komunitetit duke i artikuluar dhe mbrojtur interesat e komunitetit
né komisionet e késhillit, mbledhjet dhe mé gjeré.
4- Mbéshtetés i forté i parimeve demokratike, me integritet dhe standarte té larta morale.
Aftési shumé t€ mira pérshtatése pér punén né grup dhe njékohésisht dhe me partité e tjera.
Prezantimi i kétyre kritereve shpresojmé té sjellé edhe njéheré né vémendje dhe sensibilizojé
qytetarét dhe aktorét vendimmarrés, pér njé profil sa mé té denjé té kandidatéve pér anétare té
Késhillave bashkiaké.
Ju faleminderit!Sa pér kujtesé né FB, &shté hapur njé fage (Aleanca e Késhilltareve Gra
Maliq) ftojmé qytetérét té na ndjekin.

Ornildi Demollari: Faleminderit Pranvera! Vazhdojmé me rendin e dités, dua t’ju njoh me
vendimet e mbledhjes s¢ kaluar, duke marré dhe dakortésiné e Prefektit. Jané 5 vendime, 2
me karakter normativ dhe 3 me karakter kolektiv.

Vendimi nr.78 daté 31.08.2022
“Pér disa shtesa dhe ndryshime né Vendimin nr.94 daté 24.12.2021 “Miratimin e numurit té
punonjésve, nivelin e pagave t€ Administratés t& Bashkis€ dhe strukturave (€ saj, pér vitin
20227,
Vendimi nr.79 daté 31.08.2022
“Pér rishpérndarjen e buxhetit t& bashkisé¢ Maliq pér vitin 2022”;
Vendimet me karketer Kolektiv:
Vendimi nr.75 daté 31.08.2022
“Pér miratimin e Ndihmés Ekonomike deri né€ masén 6% t& fondit pér muajin korrik 2022”;
Vendimi nr.76 daté 31.08.2022
“Pér dhénie ndihme financiare t&€ pér familje né nevojé”
Vendimi nr.77 daté 31.08.2022
“Pér emértimin “Rreze drite”, t& kopshtit té ri né qytetin e Maliqit;

Ornildi Demollari: Kéto ishin 5 vendimet, miratojmé protokollin e mbledhjes sé kaluar?

Kush éshté dakord ?

Kundra?

Abstenim?

Korumi realizohet, miratohet me 11 vota me karton nga késhilltarét né sallé dhe 7 vota nga
késhilltarét online.

Miratohet me 18 vota pro!

Faleminderit!

Kalojmé te pika e 3-t€ e rendit t& dités? P-V “Pér miratimin e Ndihmé&s Ekonomike deri né
masén 6% té€ fondit pér muajin gusht 2022”; Ka ndonjé pyetje? E kalojmé né€ votim?

Kush éshté dakord ?

Kundra?

Abstenim?

Korumi realizohet, miratohet me 11 vota me karton nga késhilltarét né sallé dhe 7 vota nga
késhilltarét online.

Miratohet me 18 vota pro!

Faleminderit! Kalojmé te pika e 4-t e rendit té dités? P-V “Pér shpenzime varrimi subjektit
“Nertila Hamataj™;

Pranvera Begolli: Kam njé pyetje, Alma kéta jané njeréz qé kané kohé qé& kané ndérruar jeté,
po e miratojmé tani se nuk kishte fonde?

Drejtore e Drejtorisé sé Financés dhe Buxhetit znj.Almira Muka: Po.

Ornildi Demollari: Dakord! E kalojmé n& votim?

Kush éshté dakord ?

Kundra?

Abstenim?

Korumi realizohet, miratohet me 11 vota me karton nga késhilltarét né sallé dhe 7 vota nga
késhilltarét online.

Miratohet me 18 vota pro!

Faleminderit!

Kalojmé te pika e 5 e rendit t& dités? “Pér miratimin e listés sé pérfituesve nga programi
banesé me kosto té ulét ndértuar nga Enti Kombétar i Banesave™;

Pranvera Begolli: Komisioni t&€ na sqarojé si €shté ndjekur procedura. Kam vet€m njé
shgetésim, pjesa qé ju takon mbi vlerén koston e ka sa trualli i Kor¢és 41 mijé leké, Maliqi e
ka 28 mijé leke.

Pérgjegjés i Zyrés sé Strehimit z.Ledion Mullalli: Sot po miratojmé listén e fundit té
familjeve té cilat do t& pérfitojné banesa me kosto té ulét, ndértuar nga EKB. Dua té
falenderoj Entin Kombétar t&¢ Banesave pér mundésiné qé& na ka dhéné pér té ndihmuar kéto
familje. Kjo &shté lista e fundit q& ne miratojmé&, pasi kemi miratar njé listé€ né njé¢ mbledhje
mé paré.

Pérzgjedhja e familjeve &shté béré né bazé t& 4 kushteve t€ cilat jang, kushtet e strehimit,
kushtet sociale, familjare dhe kushtet ekonomike. Ne kemi pérzgjedhur familje té cilat i
kalojné kéto kushte dhe qé plotésojné té ardhurat pér té paguar késtin e kredisé.

Kemi 3 familje qé pérfitojné banes¢ 2+1 dhe 5 familje 3+1, familjet jané renditur sipas
sistemit t& pikézimit dhe sipas kushteve familajre. Nése ka digka?

Pranvera Begolli:Do kérkoja t& publikoheshe lista te fagja e Bashkisg,

Pérgjegjés i Zyrés sé Strehimit z.Ledion Mullalli: Vendimet jané publike te fagja e
Bashkisg.

Valentina Pashollari: Ka familje q€ plotésojné kéto 4 kushte dhe sa jané?

Pérgjegjés i Zyrés sé Strehimit z.Ledion Mullalli: Ka mbetur dhe njé familje qé& plotéson
kushtet, nése njé familje nuk pranon té té lidhé kontratén me EKB, kjo familje shpallet
fituese.

Ornildi Demollari:Faleminderit! Ja japim fjalén drejorit t¢ EKB Korgé.

Drejtori i EKB-sé Korgé: Pérshéndetje! Ju falenderoj pér bashképunimin qé& kemi patur deri
tani, pér miratimin né kohé t& listave. Lidhur me shqetésimin e késhilltaréve, ¢minin e ijSGS
shtesé €shté e pércaktuar me ligj, shtesa mbi normatlvat do paguhet me ¢mimin e tmgi:i’[ N
kontratat q& u lidhén qyetarét kishin nga 10m’- 20m?%, qé& &shté 6 mijé lek& pér rn s cila i
shtohet kostos t& banesés dhe do shlyhet bashké me vleren e banesés pér njé afat 15 vjeqar

Kjo vleré u vendos nga Ké&shilli drejutes i EKB-sé sipas té gjitha rregullave, duke marré
¢mimin nga agjencité imobilare dhe kontraté me noterét.
Lidhur me ¢mimin 28 mijé leké qé tha késhilltarja &shté ¢mimi tatimor, ky ¢mim &shté i
vjetér. Ju faleminderit!

Ornildi Demollari: Faleminderit! Ilir! Ka ndonjé pyetje tjetér? E kalojmé né votim?

Kush &shté dakord ?

Kundra?

Abstenim?

Korumi realizohet, miratohet me 11 vota me karton nga késhilltarét né€ sallé dhe 7 vota nga
késhilltarét online.

Miratohet me 18 vota pro!

Faleminderit! Kalojmé te pika e 6 e rendit t&€ dités? P-V “Pér detajimin e fondeve(transferta
specifike)pér ritjen e pagave pér vitin 2022”; Kush e do fjalén?

Pranvera Begolli:Drejtoresha t& japé shpjegim?

Drejtore ¢ Drejtorisé sé Financés dhe Buxhetit znj.Almira Muka: Né muajin korrik u bé
shtesa e pagés pér Edukatoret e kopshtit, nga geveria erdhi njé fond pér rritjen e pagave dhe
kjo transferté specifike kérkon vendim Késhilli t&€ ndahet paga dhe sigurime.

Ornildi Demollari:Faleminderit! Ka ndonjé pyetje tjetér? E kalojmé né votim?

Kush éshté dakord ?

Kundra?

Abstenim?

Korumi realizohet, miratohet me 11 vota me karton nga késhilltarét né sallé dhe 7 vota nga
késhilltarét online.

Miratohet me 18 vota pro

Faleminderit!

Kalojmé te pika e 7 e rendit t& dités? P-V “Pér miratimin e Raportit t€ [I-t€¢ Monitorimit t&
buxhetit pér 8 mujorin e vitit 2022”;

Zv/Kryetari i Bashkisé znj.Jonila Xhihalli: Pérshéndetje! Raportit i Monitorimit tregon
zbatimin e buxhetit pér 8-mujorin, na tregon qarté 8-mujorin, na tregon qarté sa jané realizuar
t& ardhurat dhe shpenzimet pér 8-mujorin. Eshté béré njé analizé specifike pér 13 programet
buxhetore t& cilat kemi dhe &shté béré njé analizé e detajuar t€ treguesve té performancés. Pér
mé tepér mund té€ na sqarojé dhe Drejoresha e Financés.

Pranvera Begolli: Ky Raport &shté njé tregues me ato ¢ka kemi béré nga ato q&é kemi
miratuar ne.

Ornildi Demollari: Faleminderit! Ka ndonjé pyetje tjetér? E kalojmé né votim Raportin e
Monitorimit?

Kush é&shté dakord ?

Kundra?

Abstenim?

Korumi realizohet, miratohet me 11 vota me karton nga késhilltarét né sallé dhe 7 vota nga
késhilltarét online.

Miratohet me 18 vota pro!

Faleminderit!

Kalojmé te pika e 8 e rendit t& dité€s? P-V “Pér disa shtesa dhe ndryshime né Vendimin nr.94
daté 24.12.2021 “Miratimin e numurit t& punonjésve, nivelin e pagave t&€ Administratés té
Bashkisé dhe strukturave t€ saj, pér vitin 2022";

Pranvera Begolli: P-V ta miartojmé se ka ardhur me VKM rritja e pagés minimale, por uné
do doja q& mos kemi punonjés me 6-7 oré né Bashki.

Valentina Pashollari: Nuk mund ti bé§jmé me 8 oré té gjithé nuk kané shumé ngarkesé.

Ornildi Demollari: Ka ndonjé pyetje tjetér? E kalojmé né votim?

Kush éshté dakord ?

Kundra?

Abstenim?

Korumi realizohet, miratohet me 11 vota me karton nga késhilltarét né sallé dhe 7 vota nga
késhilltarét online.

Miratohet me 18 vota pro

Faleminderit!

Kalojmé te pika e 9 e rendit t& dités? P-V “Pér dhénien e miratimit t& lidhjes sé kontratés sé
huapérdorjes pér pasuring me nr.1/48-ND, zona kadastrale 2573, sipérfage 108 m’, e llojit
“ndértesé”, midis Bashkisé Maliq dhe Shogatés “Klubi i Futbollit Maliq™;

Pranvera Begolli: Mund t& na shpjegoni pak mé qarté, cila ndértesé do jepet? Arseyea?

Zv/Kryetari i Bashkisé znj.Jonila Xhihalli: Ndértesa ekezisuese te Stadiumi, sepse duhet té
fillojé procesi i rregjisitrimit duhet t& keté njé dokument qé ka akt pronésie.

Pranvera Begolli:Nuk &shté pron¢ Bashkie ndértesa?

Zv/Kryetari i Bashkisé znj.Jonila Xhihalli:Po &éshté proné bashkie dhe bashkia ja jep me
qgira Klubit t& Futbollit.

Pranvera Begolli: U miratua sisShoqat&?
Zv/Kryetari i Bashkisé znj.Jonila Xhihalli:Po u miratua.
Pranvera Begolli: Ta kishit informuar Késhillin, q& Klubi i Futbollit ka kaluar si Shoqaté.

Ornildi Demollari: Eshté miratuar dhe me vendim gjykate éshté rregjistruar dhe né tatimet,
ka nxjeré dhe nipt dhe vazhdon aktivitetin dhe késhtu bashkia duhet t&é lidhé kontraté pér
ndértesén dhe fushén.

Ka ndonjé pyetje tjetér? E kalojmé né votim?

Kush é&shté dakord ?

Kundra?

Abstenim?

Korumi realizohet, miratohet me 11 vota me karton nga késhilltarét né sallé dhe 7 vota nga
késhilltarét online.

Miratohet me 18 vota pro!

Faleminderit!

Kalojmé te pika e 10 e rendit t€ dités? P-V “Pér dhénie ndihme financiare t& menjéhershme
pér familjen e z.Robert Bicolli, banues né fshatin Térové NJ.A Pojan, banesa e té cilit u dogj
pjesérisht si shkak i rénies té zjarrit>’; Ka nevojé pér shpjegim?

Pérgjegjés i Emergjencave Civile z.Stiljan Belishta: Eshté e njéjta proceduré qé éshté
ndjekur si pér rastet e tjera, t€ cilat jané miratuar me VKB dhe mé pas marrin konfirmimin e
Prefektit. Béhet fjalé pér njé& banesé e cila éshté djegur si pasojé e rénies s¢€ zjarrit né muajin
korrik n& orén 12.30 min, procedura éshté standarde qé i referohet VKM-sé i referohet VKM-
sé nr. 329, pér vlerésimin e démeve. Ku &shté béré njé pérllogartije e grupit t& punés té
ngritur me urdhér t& Kryetarit t&€ Bashkiség, ku vlera e démit éshté 323 mijé leké. Kjo éshté njé
ndihmé e menjéhershme qé i vjen né ndihmé familjes.

Ornildi Demollari: Ka ndonjé pyetje tjetér?
Valentina Pashollari: Pse ka ardhur me vonesé P-V né Késhill?

Pérgjegjés i Emergjencave Civile z.Stiljan Belishta: P-V &shté béré gati né kohé 15 dité
pasi né banesé ra zjarri, por nuk e kemi futur né mbledhjen e paré, pér shkak t&€ mungesés sé
disa punonjésve pér té firmosur.

Valentina Pashollari:Punonjésit t& jené mé t€ pérgjegjshém né kéto raste.T& keté
zévendésues né kéto raste.

Pérgjegjés i Emergjencave Civile z.Stiljan Belishta:Grupi i punés ngrihet me Urdhér té
Kryetarit t€ bashkisé , ku ka pjestaré nga disa zyra.

Ornildi Demollari: Ka ndonjé pyetje tjetér? E kalojmé né votim?

Kush &shté dakord ?

Kundra?

Abstenim? .

Korumi realizohet, miratohet me 11 vota me karton nga késhilltarét né sallé dhe 7 vota nga
késhilltarét online.

Miratohet me 18 vota pro

Faleminderit!

Kalojmé te pika e tjetér e rendit t€ dités? Jané 3 P-V & kané ardhur 1 dit€ me vonesg, P-V
“Pér rishpérndarjen e buxhetit té bashkisé Maliq pér vitin 2022”;

Drejtore e Drejtorisé sé Financés dhe Buxhetit znj.Almira Muka: Pé&r shkak té rritjes sé
¢mimit t& materialve ngrohese né buxhetin e vitit 2022 &shté llogaritur fondi me ¢mimiet ati
momenti, tani ¢gmimi pér pellet dhe gaz u rrit, nuk merrnim dot até sasi qé duheshe né 7
shkolla vendosém t&é bénim kété levizje, nga shpenzime opertaive té kalojné pér pellet dhe
gaz,

Pranvera Begolli: Cilat jané shpenzimet operative qé do preken?
Drejtore e Drejtorisé s¢ Financés dhe Buxhetit znj.Almira Muka: Nga aparati pér

zbukurime i keni dhe t€ shpjeguar né relacion dhe nga MKSZH pér pajise dhe uniforma. Ky
&shté nj& vit 1 véshtiré si pér karburant dhe kancelari q& ndikon né& punén toné.

Ornildi Demollari: Faleminderit! Ka ndonjé pyetje tjetér? E kalojmé né votim?
Kush éshté dakord ?
Kundra?

Abstenim?
Korumi realizohet, miratohet me 11 vota me karton nga késhilltarét né€ sallé dhe 7 vota nga
késhilltarét online.
Miratohet me 18 vota pro
Faleminderit!

Kalojmé te pika e tjetér e rendit té dités? Pér detajimin dhe pérdorimin e fondit “Pér
Mbrojtjen Civle” pér njé ndryshim né vendimin 66 daté 01.07.2022, Alma njé shpjegim dhe
kétu?

Drejtore e Drejtorisé sé Financés dhe Buxhetit znj.Almira Muka: N&é muajin korrik ka
ardhur njé fond i pakushtézuar nga Emergjncat Civle, rreth 10 milion leké, ne kemi marré
vendim ku do t& p&rdoreshin, por doli mé emergjente rehabilitimi i urave dhe kjo &shté levizja
né buxhet, &shté e njéjta si te P-V i paré.

Ne do b&jmé bazamentin e urave né zonén e Gorés, urat do i ndértojé Ministria e Mbrojtjes,
fonde do pakésohen nga rastet e rénies sé zjarrit dhe pajise kundra zjarrit né njésité
administrative.

Ornildi Demollari: Dakort! E qarté, E kalojmé n& votim?

Kush éshté dakord ?

Kundra?

Abstenim?

Korumi realizohet, miratohet me 11 vota me karton nga késhilltarét n€ sallé dhe 7 vota nga
késhilltarét online.

Miratohet me 18 vota pro

Faleminderit!

Kalojmé te pika e tjetér e rendit t& dités? P-V “Pér rishpérndarjen e buxhetit t€ bashkisé
Maliq pér vitin 2022”;

Drejtore e Drejtorisé sé Financés dhe Buxhetit znj.Almira Muka: Me buxhetin shtesé q&
miratuam né shkurt, kishim parashikuar blerjen e njé autoboti pér thitjen e ujérave t& zeza.
Ujésjellési do béhet rajonal dhe kété shérbim do e mbulojné veté ata, kété fond do e kalojmé
pér blerje fadrome, fondet i kishim dhe né€ buxhetin e vitit 2022, fondet i paké&suam nga
buxheti dhe i shtuam te Mbrojtja Civile.

Ornildi Demollari: Dakord! E qart&, e kalojmé n& votim?

Kush éshté dakord ?

Kundra?

Abstenim?

Korumi realizohet, miratohet me 11 vota me karton nga késhilltarét né sallé dhe 7 vota nga
késhilltarét online.

Miratohet me 18 vota pro

Faleminderit!

Sot na erdhi dhe njé P-V tjetér, do kérkoja miré€kuptimin ta miratonim, P-V“Pér miratimin e
dhénies né pérdorim pa kundérshpérblim, t& pasurive nr.1/185, sipérfaqe 68 m” dhe nr.1/115,
sipérfage 26 m?, & llojit “truall” zona kadasdrale 2573, Maliq, né favor t& Drejorisé Vendore
t& Policisé Korgé”; béhet fjalé pér Komisariatin e Policis€, bashkia joné e ka t& nevojshme
kété goding.

Pranvera Begolli:Atje thuhet qé jané dy godina, pjesa qé u ndértua dhe pjesa aktuale?

Ornildi Demollari: Jané 2 pasuri, sipérfage 68 m® dhe nr.1/115, sipérfaqe 26 m?, t& llojit
“truall”.

Pranvera Begolli: Godina e paré ka gené proné bashkie? T¢€ vijé juristi ta sqarojé.

Nertil Caushi Jurist: Uné kam hartuar vetém bazén ligjore t&€ P-V, dikush nga urbanistika
mund ta dijé.

Ornildi Demollari: Sa (€ vijé specialsiti, lexojmé kérkesat drejtuar Késhillit t¢ Bashkisé
Maliq, po ja u lexoj kérkesat;

Jonel Dinoshi banor i fshatit Desimré NJA Goré, kérkon ndihmé fiancaire pasi i éshté djegur
banesa dhe nuk kam mundési financiare ta riparoj.

Pranvera Begolli: Kérkesat q¢ kané t& b&né me fonde té paragiten me P-V nga sektori
pérkatés.

Zv/Kryetari i Bashkisé znj.Jonila Xhihalli: Kérkesa t’i drejohet sektorit pérkatés t&€ ndigen
té gjitha procedurat dhe t& paraqitet P-V.

Valentina Pashollari: Me sa kuptoj ai nuk e ka pasur shtépiné e tij, dhe ngs do ti ndjeké
procedurat i ndjek ai qé ka patur shtépiné n€ pronési, ky kérkon ndihmé financiare.

File Qyrani: Personi né fjal¢ &shté vértet né véshtirési financiare dhe e ka té¢ pamundur té
ndjeké kéto procedura, ai thjesht ka béré njé kérkesé pér ndihmé financiare, ne jemi té
detyruar t’i kthejmé pérgjigje, t’i hapet drita jeshile pér ndihmé.

Ornildi Demollari: Ne jemi té detyruar ta shqyrtojmé dhe ta drejtojmé te sektori pérkatés.
Ecim me 2 kérkesat e tjera dhe kalojmé te P-V, kérkesa dérgohet nga NJA Goré dhe ka té
b&jé me 5 nxénés nga fshati Mesmal dhe 8 nxénés nga fshati Strelcé qé nuk vijojné mé&simin
né shkollén e Lozhanit pér shkak té kostos t& rrugés, nuk e pérballojné dot nga Mesamli
kushton 400 leké nga Strelca 200 leké, mungesa e nxénésve krijon problem pér hapjen e vitit
t& paré, kérkojmé nga Késhilli njé financim né masén 50%.

Gentiana Drabo: Duke gené se kjo ka t& b&jé¢ me arsimin, po ndérhyj pak pér t€ sqaruar
késhilltarét dhe qyetarét se ¢faré mbulon zyra arsimore pér transportin e nxénsve qé lévizin
jashté vendbanimit, ZVAR mbulon vetém nxé&nsit e arsimit té detyruar nga klasa 1-9. Pér
arsimin VKM-ja nuk siguron financim se nuk €shté& arsim i detyruar, ngs se ka mundési nga
Késhilli dhe bashkia pér t'i ndihmuar kjo &shté ¢éshtje tjetér, ndérkohé nxénsit vazhdojné
mésimin pavarshisht véshtirsisé.

Ornildi Demollari: Faleminderti Genta!
Valentina Pashollari: T°i ndihmojmé me bursa kéta nxénés kur t€ vijé koha e bursave.

Zv/Kryétari i Bashkisé znjJonila Xhihalli: Kéta nxénés do shikohen me prioritet né
hartimin e e buxhetit té vitit 2023.

Pranvera Begolli: Jam dakord t&é ndihmohen fémijét me buxhetin e vitit 2023, por ata duhet
té shikohen qé tani se po vjen periudha e dimrit, t& shikojmé fond rezervé pér kété periudhé.

Zv/Kryetari i Bashkisé znjJonila Xhihalli: Do shikohet me prioritet.

Ornildi Demollari: Kemi dhe njé kérkesé tjetér po nga NJA Goré, pér zgjedhjen e Kryetarit ‘
t¢ fshatit Selc€, Kryetari i fshatit Selcé &shté larguar jashté vendit dhe ka béré kérkesg:pér..
i N\

doréheqje. Késhilli t&¢ marré vendim pér zgjedhjen e Kryetarit t& ri Velgan-Selcé. Kjo éshté
pér njohje.

Valentina Pashollari: Nuk béhen mé zgjedhje 6 muaj para procesit té votimit.

Ornildi Demollari: Kthehemi te P-V qé lamé pa shqyrtuar, -V“Pel miratimin e dhénies né
perdorlm pa kundérshpérblim, t& pasurive nr.1/185, sipérfage 68 m” dhe nr.1/115, sipérfaqe
26 m?, t& llojit “truall” zona kadasdrale 2573, Mallq, né favor t€ Drejorisé Vendore té Policisé
Kor¢é”;Roneld na jep njé shpjegim kéto prona jané proné e bashkisé?

Inxhinier i Drejtorisé sé Urbanistikés z.Roneldi Spaho: Po kéto jané proné e bashkisé,
jané né invenatarin e bashkisé, njéra rrugg, tjetra shesh.

Ornildi Demollari: Pasurité nr.1/185, sipérfaqe 68 m?* dhe nr.1/115, sipérfage 26 m?, t& llojit
“truall” zona kadasdrale 2573.

Inxhinier i Drejtorisé sé Urbanistikés z.Roneldi Spaho: Godina ekzistuese ka certfikaté
pasurie, b&het fjalé pér shtesén.

Pranvera Begolli: Flasim pér truall jo pér ndértesat, ndértesat kush i ka né pronési?
Inxhinier i Drejtorisé sé Urbanistikés z.Roneldi Spaho: I ka ministria.

Ornildi Demollari:Ju ftoj ta kalojmé, mé von€ me gentplan sqarojmé késhillin. E kalojmé né
votim?

Kush éshté dakord ?

Kundra?

Abstenim?

Korumi realizohet, miratohet me 11 vota me karton nga késhilltarét né sallé dhe 7 vota nga
késhilltarét online.

Miratohet me 18 vota pro

Faleminderit!

Kjo ishte mbledhja pér sot, ju uroj dité t& mbaré né vazhdim!

KRYETARI I KESHILLIT

